ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
Հայաստանի Հանրապետության արդարադատության նախարարության քրեակատարողական հիմնարկների արգելագոտիների բարելավման նպատակով՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի համաձայն՝ առանց ֆինանսական միջոցների նախատեսման, հայտարարվել է «ՀՀ ԱՆ ՔԿԾ-ԳՀԾՁԲ-25/7» և «ՀՀ ԱՆ ՔԿԾ-ԳՀԾՁԲ-25/8» ծածկագրերով  գնման ընթացակարգեր, որոնց ամփափման արդյունքում՝ ՀՀ ԱՆ քրեակատարողական ծառայության և «Արմեն.Էլ.Էնգ» ՍՊԸ-ի միջև 04.06.2025 թ.-ին կնքվել են N ՀՀ ԱՆ ՔԿԾ-ԳՀԾՁԲ-25/7 և N ՀՀ ԱՆ ՔԿԾ-ԳՀԾՁԲ-25/8   գնման պայմանագրերն, ըստ որոնց նախատեսված է ձեռքբերել՝ ՀՀ ԱՆ «Սևան», «Աբովյան», «Արթիկ», «Վանաձոր», «Վարդաշեն», «Նուբարաշեն», «Գորիս» և «Արմավիր» քրեակատարողական հիմնարկների արգելագոտիների պարագծերում էլեկտրոնային հսկողության համակարգերի ներդրման նախագծանախահաշվային  փաստաթղթերի կազմման ծառայություններ և նշված երկու պայմանագրերի ընդհանուր գումարը կազմում է՝ 2,800,000 ՀՀ դրամ (2,450,000 ՀՀ դրամ + 350,000 ՀՀ դրամ):
[bookmark: _GoBack]Վերը նշված ծառայությունների ձեռքբերումը պայմանավորված է այն հանգամանքով, որ քրեակատարողական ծառայությունը պլանավորում է ՀՀ արդարադատության նախարարության «Սևան», «Աբովյան», «Արթիկ», «Վանաձոր», «Վարդաշեն», «Նուբարաշեն», «Գորիս» և «Արմավիր» քրեակատարողական հիմնարկների արգելագոտիների պարագծերում իրականացնել արդի էլեկտրոնային հսկողության համակարգերի ներդրում, որի կապակցությամբ անհրաժեշտ է իրականացնել մասնագիտացված և նմանատիպ փորձ ունեցող ընկերությունների կողմից խորհրդատվության, սարքավորումածրագրային համակարգի, պլանավորվող աշխատանքների և համակարգի բաղկացուցիչ մասերի տեխնիկական փաստաթղթերի պատրաստում և նախագծում: Նախագծանախահաշվային փաստաթղթերի կազմման ծառայությունների պատշաճ մատուցման և ակնկալվող արդյունքները ստանալու համար կարևոր նշանակություն ունի տվյալ ծառայությունները մատուցող ընկերության մասնագիտական գիտելիքները: Նախատեսվում է, որ էլեկտրոնային հսկողության յուրաքանչյուր համակարգ իր մեջ ներառելու է միջազգային չափորոշիչներին համապատասխանող բարձր որակական և տեխնիկական հատկանիշներ, ինչպես նաև վիդեոանալիտիկայով օժտված տեսախցիկներ, որոնց ընդհանուր քանակի մեջ պետք է ներառված լինեն նաև գիշերային տեսանելիության, ջերմատեսիլ ինչպես նաև ռադարի հատկությունով օժտված տեսախցիկների տեղադրում, տեսահսկման թվային տվյալների հիշողության պահոցներ (տեղադրման ենթակա անհրաժեշտ քանակի վերաբերյալ պահանջվում են նեղ մասնագիտական հաշվարկներ), համակարգերի կառավարման կայաններ՝ վահանակներով և մոնիտորներներով, ինչպես նաև հսկվող տարածքը պետք է բաժանված լինի ըստ տեղամասերի, համարակալված, շարժ-խախտում հայտնաբերելու պարգայում ազդանշան ուղարկի քրեակատարողական հիմնարկի օպերատիվ կառավարման կենտրոն:
ՀՀ արդարադատության նախարարության «Սևան», «Աբովյան», «Արթիկ», «Վանաձոր», «Վարդաշեն», «Նուբարաշեն», «Գորիս» և «Արմավիր» քրեակատարողական հիմնարկների արգելագոտիների պարագծերում էլեկտրոնային հսկողության համակարգերի ներդրման նախագծանախահաշվային  փաստաթղթերի կազմման ծառայությունները նախատեսվում է ձեռքբերել 1120.«Քրեակատարողական ծառայություններ» ծրագրի շրջանակներում՝ 31003.«Քրեակատարողական հիմնարկների շենքային պայմանների բարելավում» միջոցառման՝ 5134.«Նախագծահետազոտական ծախսեր» տնտեսագիտական դասակարգման հոդվածով: Նշված ծառայությունների համար անհրաժեշտ 2,800,000 ՀՀ դրամ գումարը նախատեսվում է ապահովել 1120.«Քրեակատարողական ծառայություններ» ծրագրի՝ 31002.«ՀՀ արդարադատության նախարարության քրեակատարողական  ծառայության կարողությունների զարգացում և տեխնիկական հագեցվածության ապահովում» միջոցառման՝ 5122.«Վարչական սարքավորումներ» տնտեսագիտական դասակարգման հոդվածի գծով տնտեսված գումարներից: 

2․ Կարգավորման նպատակը, ակնկալվող արդյունքները
ՀՀ կառավարության որոշման նախագծի ընդունման արդյունքում կապահովվի էլեկտրոնային հսկողության համակարգերի ներդրման նախագծանախահաշվային  փաստաթղթերի ձեռքբերումը։

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	
5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է Հայաստանի Հանրապետության կառավարության 2021-2026թթ. ծրագրի 5․6 կետին, մասնավորապես, քրեակատարողական համակարգի առողջ զարգացումն ապահովելու համար Կառավարությունը ներդնելու է էլեկտրոնային կառավարման, տեսահսկման և օպերատիվ կառավարման նոր գործիքակազմեր։
3

